
	«Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական միության կադրային կազմի ձևավորման մեխանիզմի մասով փոփոխություններ կատարելու մասին» արձանագրության նախագծին հավանություն է տրվել Եվրասիական տնտեսական հանձնաժողովի խորհրդի 2020թ. ապրիլի 3-ի թիվ 13 կարգադրությամբ և ներկայացվել է Եվրասիական տնտեսական միության անդամ պետություններին՝ ներպետական համաձայնեցման ընթացակարգերն ապահովելու համար:
Արձանագրությամբ նախատեսվում է փոփոխություններ կատարել «Եվրասիական տնտեսական միության մասին» 2014թ. մայիսի 29-ի պայմանագրում, որոնք վերաբերում են Եվրասիական տնտեսական հանձնաժողովի պաշտոնատար անձանց և աշխատակիցների աշխատանքային պայմանագրերի պայամանների փոփոխմանը, մասնավորապես՝ Եվրասիական տնտեսական հանձնաժողովի պաշտոնատար անձանց աշխատանքային պայմանագրերի ժամկետների փոփոխում (պայմանագրի ժամկետը չի կարող գերազանցել հանձնաժողովի կոլեգիայի գործունեության ժամկետը, այսինքն՝ 4 տարի), միևնույն ժամանակ, Եվրասիական տնտեսական հանձնաժողովի կոլեգիայի նախագահին իրավունք է վերապահված մեկ անգամ երեք ամիս ժամկետով երկարացնել աշխատանքային պայմանագրի ժամկետը: Փոփոխման են ենթարկվում նաև հանձնաժողովի աշխատակիցների աշխատանքային պայմանագրերի ժամկետները՝ դառնալով 5 տարի: Եվրասիական տնտեսական հանձնաժողովի կոլեգիայի նախագահն իրավունք ունի կոլեգիայի անդամի (նախարար) ներկայացմամբ, որը համակարգում է համապատասխան ստորաբաժանման գործունեությունը, երկարացնել հանձնաժողովի՝ որակավորում ունեցող աշխատակցի պայմանագրի ժամկետը:
«Եվրասիական տնտեսական միության մասին» 2014 թվականի մայիսի 29-ի պայմանագրում Եվրասիական տնտեսական միության կադրային կազմի ձևավորման մեխանիզմի մասով փոփոխություններ կատարելու մասին» արձանագրության նախագծի ստորագրումը համապատասխանում է ՀՀ վարած արտաքին քաղաքականությանը, ինչպես նաև ՀՀ ստանձնած միջազգային պարտավորություններին։

